
Aurreneko  
partidua etxean, 
garaipenarekin

HERNANI

BOLEIBOLA 8

Abenduaren 3a 
jaieguna izango 
da Udalean

HERNANI

UDALA 2

Barrenetxea 
finalerdietatik 
gertu dago

HERNANI

ERREMONTEA 8

«Niretzat 
garrantzitsua 
da Euskaltegira 
etorri eta 
nire denbora 
hartzea»

HERNANI

AEK EUSKALTEGIA 4-6

Zona gorria 
atzean utzi da
Astigarraga eta Hernani asteburuan 
irten dira zona gorritik eta 500eko 
inzidentzia hamalau egunetan 
baino gutxiago dute momentu 
honetan. Asteburuan bederatzi 
positibo batu dira Hernanin, hiru 
egunetan, eta inzidentzia momentu 
honetan 459an dago. Astigarragan 
bi gehituta 485ean geratu da.  

7

Oihan Vegaren 
bakarrizketa, 
ostiralean 

HERNANI

EUSKARALDIA 2

Euskaraldiak antolatuta, Oihan 
Vegak Euskañolitis bakarrizketa 
eskainiko du ostiral honetan, 
Biteri kultur etxean. 

Diruz lagundutako argitalpena:

ARANO-GOIZUETA  KULTURA

Leitza, Goizueta, Areso eta Ara-
noko prebentzio programak eta 
berdintasun zerbitzuak, argazki 
lehiaketa bat jarri zuten mar-
txan Goizuetako eta Aranoko 
15 urtetik gorako biztanleei zu-
zendua. Guztira 17 argazki jaso 
dira eta sari banaketa datorren 
abenduaren 12an izango da 
Goizuetan, Pantxika Lamurren 
klown ikuskizunean. Eskolako 
frontoian izanen da, arratsalde-
ko 18:00etatik aurrera. 

Klown emanaldiarekin ba-
tera, Bhutan proiektuaren bai-
tan garatutako zaintza pande-
mia garaian gaia landuko da 
bertan. Arduradunek azaldu 
dutenez, helburua da «umore-
tik pandemia garaian zaintzak 

bizitzaren sostengurako zenba-
terainoko garrantzia duen isla-
tzea eta, beraz, tratu onak balo-
rean jartzea». 12 urtetik gorako 
gaztetxoentzat eta helduentzat 
izanen da, eta segurtasun eta 
higiene baldintza guztiak ber-
matuko dira.

Bhutan proiektu garrantzi-
tsua da Goizueta eta Aranoren-
tzat. Izan ere, XIIIgarren Gizarte 
Zerbitzuen Kalitate Saria irabazi 
zuen iaz. Ekimen horrekin isla-
tu nahi dute Arano eta Goizueta 
«herri zaintzaileak» direla. Ho-
rregatik antolatu da, hain justu 
ere, argazki lehiaketa hau. Egu-
berrietan argazkiak erakusketa 
moduan ikusgai egonen dira.

Horrekin batera, gaia jo-
rratzeko hainbat bide zehaztu 
dituzte: Xalto eskolan, esate-

rako, ipuin kontalaria izanen 
da, ipuinen bitartez azalpenak 
emateko; eta, bestalde, esko-
lako umeek zaintza pandemia 
garaian unitate didaktikoa lan-
duko dute zikloka, eta artelanak 
eginen dituzte gaiaren ingu-
ruan.

Sari potoloak, jokoan
Lehiaketako irabazleak esku-
ratuko du Elgorriagako bainue-
txean gozatzeko bi lagunentza-
ko ibilbide termala, bazkaria eta 
masajea.  Sari parte-hartzaileak 
aldiz, bi pertsonentzako ibilbide 
termala izanen du.   

Argazki lehiaketaren irabazleak nortzuk 
diren ezagutuko da, klown ikuskizunean
Aranon eta Goizuetan 'Zaintza pandemia 
garaian' argazki lehiaketa izan da, eta 
abenduaren 12an jakinen dira garaileen izenak. 
Sariak Pantxika Lamurren klown ikuskizunean 
banatuko dira, eskolako frontoian. 

HERNANI  KULTURA

Ainara Azpiazu hernaniarra ar-
tista eta sortzailea da, eta Nire 
gorputzean bizi naiz liburua ka-
leratu berri du. Ilustratzailea 
den aldetik, hainbat idazleren 
liburuen eta ipuinen istorioei 
irudia jarri die Azpiazuk. Orain-
go honetan, Juan Kruz Igerabide 
idazlearen testuari ilustrazioak 
egin dizkio eta, beraz, bien arte-
ko elkarlanaren emaitza izan da 
liburuaren argitalpena. 

Haur-literatura biltzen duen 
liburua da, eta gorputza da lan-
tzen duten gai nagusia. «Gorpu-
tzeko atalak jolas moduan lan-
tzen ditu, inolako ordenarik gabe; 
hau da, ez da burutik hasten eta 
oinetan amaitzen. Alderantziz, 
modu librean jorratzen ditu atal 
guztiak, jolas bat balitz bezala», 
azaldu du Ainara Azpiazu Axpik. 

Liburua poemekin eta igarki-
zunekin osatuta dago. «Hitz-jola-
sekin, errimekin eta erritmoare-
kin gorputzeko atalak ezagutzeko 

aukera ematen du; irakurri eta 
ondo pasatzeko gonbita da». Gai-
nera, proiektua sortu da, batetik, 
Elkar argitaletxeak abian jarri 

duen literatura-programa baten 
baitan; eta, bestetik, haur-lite-
ratura «bere kasa» lantzen duen 
liburu baten gisa.    

Ainara Azpiazuk, Juan Kruz Igerabiderekin batera, 
'Nire gorputzean bizi naiz' liburua kaleratu du
Haurrentzako liburua da eta errimak, erritmoa 
eta hitz-jolasak uztartzen ditu. «Poemak eta 
igarkizunak lantzen ditugu, jolas moduan». 

Zuzeneko hitzaldia 
izango da gaur
HERNANI  KZ GUNEA

KZ Guneak zuzeneko hitzal-
diekin jarraituko du abenduan 
ere, eta oraingo honetan mu-
seoak modu birtualean nola bi-
sitatu erakutsiko diete ikusleei. 
Gaurko saioa erderaz izango 
da eta euskeraz, berriz, oste-
gunean egingo dute. Goizeko 
11:00etarako da hitzordua eta 
orduerdiko hitzaldiak izango 
dira. Parte-hartu nahi dutenek 
KZ Gunearen YouTube kanalean 
ikusi ahal izango dituzte. 

Odola emateko  
aukera, gaur
HERNANI  ODOL EMATEA

Hilabetero legez, gaur egongo 
da odola emateko aukera. Goiz 
Eguzkin izango da, arratsalde-
ko 16:30etatik 20:30etara bitar-
tean. Pandemia egoera dela eta 
aldez aurretik hitzordua eskatu 
behar da 943 007 885 telefono 
zenbakira deituta. 

Etziko eguna  
jaieguna, Udalean
HERNANI  UDALA

Abenduaren 3an, euskararen 
egunean, jaieguna izango da 
herriko zerbitzu guztietan, 
musika eskolan, Gaztelekuan 
eta eguneko zentroan izan ezik. 
Hori horrela, udaletxea, zerbitzu 
sozialak, Biteri kultur etxea, li-
burutegia eta euskaltegia itxita 
egongo dira. Bere aldetik, kirol-
degiak jaiegunetako ordutegia 
izango du; beraz, zabalik egongo 
da goizeko 08:30etatik eguerdiko 
13:30etara bitartean. 

Bakarrizketa  
ostiral honetan
HERNANI  EUSKARALDIA

Oihan Vegak Euskañolitis 
ikuskizuna eskainiko du etzi 
Biterin. Arratsaldeko 19:00etan 
izango da eta gonbidapenak 
aldez aurretik eskuratu behar 
dira 689 675 462 telefonora dei-
tuta edo euskaraaridu@dobera.
eus helbidera idatzita. 

Ainara Azpiazu eta Juan Kruz Igerabide, liburuaren aurkezpenean. 

Pantxika Lamur klowna, ikuskizun batean.

AEK
euskaltegia

HERNANIKO UDALAK BABESTUA

Egileak:
AEK-ko ikasleak

IKASLEEN TXOKOA 27. ZENBAKIA

Hernaniko AEKn ere  
GEHIAGO, GEHIAGOTAN ETA GEHIAGOREKIN!

1.- Bai, gainera gure taldea be-
rezia da. Mintzamena lantzeko 
talde bat da eta jendearekin au-
rrez aurre egotea garrantzitsua 
da. Ez da erraza, gero zuk baka-
rrik etxean ariketak egitea.

2.- Whassap taldea geneukan 
eta bideo deiak egiten genituen. 
Baina kontaktu fisikoa falta 
zen.

4.- Niretzat euskaltegia ez da 
hain garrantzitsua euskara 
praktikatzeko garaian. Kon-
tzeptuak  ulertzeko eta zer-
gatik diren horrela jakiteko 
bai, baina praktikatzeko ez. 

Ni egunerokoan euskaraz bizi 
naiz. Etxean bikote zein seme-
-alabekin euskaraz hitz egiten 
dut. Bestetik, Berria egunkaria 
banatzen dut eta nire nagusia-
rekin harremana euskaraz da. 
Egunero irakurtzen dut pixka 
bat egunkaria eta Argiako har-
pidedunak ere bagara. Aek-ko 
AIZU aldizkaria ere gustuko 
dut.

5.- Niretzat garrantzitsua da 
lekuz aldatzea. Euskaltegira 

etorri eta nire denbora hartzea. 
Euskaltegitik etxera itzuli-
takoan, zuzenean euskaraz 
hasten naiz. Horrela, kontura-
tu naiz  euskaltegira ez etorrita 
gutxiago hitz egiten dudala. 
Eta hilabete asko izan direnez, 
geroz eta gutxiago hitz egin 
dut konfinamenduko hilabe-
teetan. Hala ere, saiatzen naiz 
ahal dudan guztietan euskaraz 
egiten. Nire 3 urteko semeak, 
adibidez, beti hitz egiten dit 
euskaraz. 

Fredy 
Stockly
(Baar, Suitza  1977)

1.- Bai, martxo erdian eten 
genituen klaseak Koronabirusa 
dela-eta.

2.- Whassapeko bideo deiak egi-
ten genituen gure artean hitz 
egiteko. Irakasleak lanketak 
bidaltzen zizkigun whassapera 
eta posta elektronikora. Nik 
idazteko makinaz egiten nituen 
ariketak eta gero irakaslea-
ri egindako lanen argazkiak 
bidaltzen nizkion. Eta zalan-
tzak izanez gero, bideo deietan 
argitzen genituen.

4.- Nire seme-alabekin eta bilo-
bekin whassapeko mezuak edo 
telefono deiak batzuetan eus-
karaz egiten nituen. Bestetik, 
Bakarka liburuko ariketak egi-
teko aprobetxatu nuen, lan asko 
egin nuen. Gainera liburuxka 
bat ere irakurri nuen euskaraz 
“Kresalaren taberna”.

 Konfinamendua malgutu 
zenean, mintzalagunekin gera-

tzen nintzen paseo bat emateko 
eta euskara praktikatzeko.

5.- Pixka bat kosta zaigu, baina 
ondo moldatu gara. Klaseak 
musukoarekin ematen ditugu.
Klase hasieran zein bukaeran 
eskuak garbitzen ditugu. Amai-
tutakoan, erabilitako aulkia ere 
desinfektatzen dugu.  

Miguel 
Vazquez
(Valverde del Fresno, 
Caceres 1944)

1.- Ba, bai pena handia 
eman zidan horrela bu-
katzeak.

2.- Bai, hala ere ez geun-
den hori egiteko prest, 
behintzat ni ez. Bideo-
-dei bitartez ez, baina 
harremana, bai, noski. 
Gure erlazioa oso po-
lita da, denbora asko 
daramagu elkarrekin. 
Astean hiru aldiz elkar-
tzen gara.

3.- Falta... falta pila bat. Eta hori 
ezin da bete bideo-dei batekin 
edo mezu batekin. Irribarrea es-
kaini eta jasotzea falta zen.

4.- Nire kasuan ez da bakarrik 
euskara ikastea, harremanak 
izatea ere bai. Eskerrak, nire 
lantokian euskara praktikatzen 
dut.

5.- Nire prozesua badoa, nor-
mal, nik lortu nuelako euskara 
ikastea baino gehiago euskara 
maitatzea. Ezin dut eskatu ezer 
gehiago. Gustatuko litzaida-
ke jendeak euskara ikastea ez 
ikustea derrigorrezko zerbait 
bezala, euskara hizkuntza ika-
ragarria da.

6.- Normala, eguraldi ona egi-

ten badu, paseatzera ateratzen 
gara herrira, haize freskoa har-
tzera eta euskara praktikatzera.

7.- Musukoa jantzita eta distan-
tziarekin, gela barruan.

8.- Ez, klasea ez da desberdina. 
Adibidez, titulua nahi baduzu, 
badakizu etxean zer lan egin 
behar duzun.

9.- Ez dut uste gertatuko denik, 
baina hala balitz, nik ez nuke 
ezer aldatuko. Eta, hala ere, ja-
rraituko genuke gauza pilo bat 
ikasten. Egunero ikasten dugu 
zerbait berria, eta espero dut ho-
rrela jarraitzea.

Bukatzeko zerbait polita esan 
nahi nizueke, maitatu euskara, 
benetan, ez dakizue nola alda-
tzen den ikasprozesua.  

Juani 
Vega

GALDERAK

1. Ezustean bukatu zitzaizuen 
aurreko ikasturtea, pandemia 
zabaltzearekin batera. Gogoan 
duzue zer ari zineten lantzen, 
klaseak eten zenituztenean? 
Pena hartu zenuten, ikasturtea 
horrela bukatuta?

2. Konfinamendu garaian, izan 
zenuten aukerarik, klaseak on-
line egiten jarraitzeko? Elkartu 
zineten beste ikasle batzuekin, 
euskeraz hitz egin eta prakti-
katzeko, bideo-deien bitartez? 
Mantendu zenuten harremana, 
ikaskideekin eta irakasleekin?

3. Eta sumatu zenuten klaseen 
falta?

4. Garai horretan, bazenuten 
aukera etxean euskara prakti-
katzeko? Senideekin, lagunekin 

bideo-deiak eginez, telefonoz, 
bizilagunekin... Zein egoera 
izan duzue ikasle bakoitzak?

5. Nabaritu duzue euskara 
klaseak ezin jasotzea, zuen 
ikasketa 
prozesuan? Nola eragin dizue 
etenaldiak? Gehiago kosta 
zaizue orain, berriro hastea?

6. Nolakoa izan da orain, kla-
seetara buelta?

7. Zein neurri hartzen dituzue, 
klaseak emateko garaian?

8. Eta neurri horiekin, oso ez-
berdinak dira klaseak? Zertan 
aldatu dira?

9. Nolako ikasturtea izatea 
espero duzue? Zer suposatuko 
luke zuentzat, berriro konfi-
natu eta klaseak eten behar 
izateak?

Ikasleekin solasaldia-elkarrizketa

1.- Egia esanda ez naiz gogora-
tzen zer lantzen ari ginen. Den-
bora asko pasa da. Pena bai, beste 
ekintza guztiak bukatzeak eman 
zidan bezain besteko pena.

2.- Ariketak egiteko aukerak izan 
genituen, eta gustatuko litzaida-
ke ariketa horiek egiteko den-
bora eduki izana, baina etxean 
neukan egoerarekin ezin izan 
nuen nahi nuen guztia egin.

3.- Bai, pila bat. Klaseetara 
joate ko aukerarik eduki gabe 
nire maila galdu nuela nabaritu 
nuen.

4.- Bai, nire senideekin izan nuen 
aukera euskara praktikatzeko.

5.- Bai. Lehenago esan dudan 
bezala, etxean geratzeagatik 
eta aurrez aurreko eskolarik ez 
jasotzeagatik nire maila gal-
du nuen eta hainbeste denbora 
pasa ondoren, berriro hastea 
kostatu zait.

6.- Lasaia eta ilusioz betea.

7.- Musukoa denbora guztian 
jantzita edukitzea beharrezkoa 
da, gure arteko gutxieneko dis-
tantzia  errespetatu behar dugu 
eta eskolak leihoa irekita ema-
ten ditugu.

8.- Ez, ez dira aldatu.

9.- Ikasturte zaila izango dela 
uste dut. Iruditzen zait konfina-
tuta pasa beharko ditugula epe 
txiki asko.  

A. S.

Ikasleek egindako memeak



AEK EUSKALTEGIA  EUSKALTEGIEN TXOKOA 6KRONIKA   2020-12-01  AstearteaHERNANIKO UDALAK BABESTUA

Denborapasak
Atsotitza osatu
Definizio bakoitzaren hitza dagokion lekuan jarrita, atsotitz 

bat irakurriko duzu.

1.- Hanken amaieran jartzen dugun zerbait.

2.- Arropa gordetzen dugun lekua.

3.- Lo egiteko erabiltzen dugun lekua.

4.- Munduan tona asko sortzen dugun hondakina.

5.- Seme-alabei lo hartzeko asko gustatzen zaiena.

6.- Sagu asko ehizatzen duen animalia da.

7.- Musu emateko erabiltzen duguna.

8.- Orrazteko erabiltzen dugun gauza da.

9.- Gizotsoak ateratzen dira beteta dagoenean.

10.- Etxean goxo egoteko neguan asko erabiltzen duguna.

11.- Urteko garaia dena.

Ortzadarra, txingorra, zerua, eguzkia, sargoria, hotza, euria, 
epela, haizea, xirimiria

Eguraldia
Asmakizunak
1.

Marraduna da.

Azkarra da.

Belarjalea da; belarra jaten du.

Mundu osoan bizi dira baina Afrikan asko daude.

2.

Egunero ateratzen da.

Beti gurekin dago nahiz eta ez ikusi.

Udan hurbil dago.

Bitamina ematen digu eta gaixotasuna ere ekartzen digu.

3.

Deitzeko balio du.

Handienak elizetan daude.

Prakak ere badauzkate eta guk ere bai, euskaltegian.

ERANTZUNAK

ATSOTITZA OSATU  

1.- Zapata, 2.- Armairu, 3.- Logela, 4.- 

Zabor, 5.- Panpina, 6.- Katu, 7.- Ezpain, 8.- 

Ispilu, 9.- Ilargi, 10.- Berogailu, 11.- Negu. 

ATSOTITZA: Zuri guztiak ez dira irin. 

ASMAKIZUNAK 

zebra, eguzkia eta kanpaia.

Iñigo Royo Masajista. Masajea, naturopatia, osteopatia, kinesologia, reiki, homeopatia, 
akupuntura,... Deitu: 943 33 28 94 - 626 80 76 33 (Agustindarren plaza, 4)

IRAGARKI MERKEAK

lm

)GAUR BIHARLehen orduetan zeruan lainoak eta urdinguneak 

tartekatuko dira eta lainoa ere sor daiteke. Eguerdi 
ingurutik aurrera, berriz, lainoak ugarituko dira eta 
zerua oso lainotsu geratuko da. Min.5º / Max.12º

Zerua oso lainotsu egongo da eta euria espero da, 
orokorrean euri txikia. Arratsaldean atertzera egingo 
du eta gauean ostarteak zabalduko dira. Elur-kota 
1000m ingurura jaitsiko da. Min.7º / Max.10º

 

TAXIAK  943 550093 (Hernani) 622 222 343 (Astigarraga)  948 514037 - 948 514019 (Goizueta)  UDALTZAINGOA  943 248900 (Hernani) 943 

335230 - 699 487 587 (Astigarraga)  DYA  943 464622  AUTOBUSAK   Garayar: 943 556658  Areizaga: 943 452708 Korreoa Goizueta-

Hernani: 948 514037  JOKALARI / ALKOHOLIKO ANONIMOAK: 943 331103  ANBULATORIOA  943 006666 - 900 203050 (Hernani)  

943 335644 (Astigarraga) 948 510800 (Goizueta)

TELEFONO ZENBAKIAK

EGURALDIA

FARMAZIAK
Egunez:   A. Etxebarria Andre kalea, 48 (Hernani)  943 551793     Gauez: Urrutia Etxeberri, 1 (Hernani) 943 557738

Goizueta: Nagusia 64  948 514353

OSTALARIEN TXOKOA
Errioguardan eramateko menua. GAUR: Arroza zopa barazki eta langostinoekin + Bakailaoa 
saltsa berdetan + Etxeko yogurra franbuesa mermeladarekin. BIHAR: Pasta “carbonara” erara 
+ Oilaskoa (label) erreta patata frijituekin + Sagar tarta. 10,5 €.

HERNANI  LAB-IKAMA

Joan den ostiralean kontzen-
trazioa izan zen Plazan, Burun-
tzaldeako LAB sindikatuak eta 
IKAMAk antolatuta. Helburua 
izan zen pandemiaren testuin-
guruan hez kuntzan bizi duten 
egoeraz kezka eta premia larria 
gizartera tzea. Hori horrela, talde 
horietako ikasleak eta langileak 
bildu ziren bertan, eta hainbat 
aldarrikapen egin zituzten. 

Hartutako neurrien artean 
daude, batetik, pandemiak area-
gotu dituen arrakala guztiak 
gainditzeko neurriak eta balia-
bideak bermatzea. Halaber, osa-
sunaren eta pedagogiaren ikus-
pegitik, «beste espazio publiko 
batzuek erabilera eta naturan ere 
heztea ahalbidetu behar da». Ho-
rren gainean, gehitu zuten, «kon-
trola eta debekuak baino, balia-

bideak behar ditugu». Bestalde, 
hezkuntza eskubide unibertsala 
izatea eskatu zuten, eta aukera 
berdintasuna bermatzeko alda-
rrikatu zuten. Horrekin batera, 
eskoletako ratioak jaisteko eska-
tu zuten.

Langile gehiago kontratatzeko 
aldarrikatu zuten
«Hezkuntza bermatzeko, langi-
le gehiago kontratatzea guztiz 
beharrezkoa da», azpimarratu 
zuten. Era berean, jangelak ikas-
le guztientzat zabaldu behar di-
rela esan zuten; «kontziliaziora-
ko ez ezik, heziketarako espazio 

eta ikasle askoren elikadura ber-
matzeko lekua baita». Zaintza 
eta kontziliazioa bermatzearen 
aldera, «beharrezkoak dira hau-
rren zaintzarako aurrez aurreko 
eskolak, eskolaz kanpoko ekin-
tzak eta gurasoentzat ordaindu-
tako baimenak».

Horretaz gain, «eraldake-
ta pedagogikoari» eutsi behar 
zaiola helarazi zuten: «metodo-
logietan urteetan emandako au-
rrera pausoak galtzeko arriskua 
dago». Euskeraren erabilera eta 
euskal kulturaren transmisioa 
bermatzeko neurriak ere behar 
direla helarazi zuten.  

«Kontrola eta debekuak baino, 
baliabideak behar ditugu»
Hezkuntza 
komunitatea 
erdigunean jartzeko 
aldarrikatu zuten 
LABek eta IKAMAk. 

Beste urtaroak musika-taldea, oholtza gainean.

Doinua jarri zioten, 
osteguneko egunari
HERNANI  MUSIKA

Kultur agenda oparoa antolatu 
du Hernaniko Udalak azaro-
rako. Horren bueltan, joan 
den ostegunean Idoia Asur-
mendiren eta Beste urtaroak 
taldearen kontzertuak izan 
ziren Biterin. Asurmendik eta 
berarekin zeuden musikariek 
eman zioten hasiera musika 
emanaldiari eta, ondoren, Bes-
te urtaroak taldearen txanda 
heldu zen. Musikariek hainbat 
estilo jorratu zituzten eta eser-
leku guztiak bete ziren Biteri-
ko areto nagusian. Arrakasta 
hutsa izan zen eta ikusleek 
arratsalde polit eta musikatu 
batekin gozatu ahal izan zuten. 

HERNANI  ERRUGBIA

Errugbi taldeak badu 2020-2021 
denboraldirako babeslea: Kur-
saal taldeko Kursaal Rehabilita-
ciones enpresa gipuzkoarra. Her-
nanin du egoitza eta eraikinen 
birgaitze sektorean erreferentea 
da. Azaldu dutenez, kolaborazio-
-akordio honekin, ber tako kiro-
larekin duen apustu a  «sendotu» 
nahi izan dute. 

Akordioa sinatzeagatik, Joxe 
Gurutz Elosegi, Hernani Errugbi 
Klubeko lehendakaria oso esker-
tuta agertu da Kursaal Rehabi-
litaciones enpresak azaldutako 
babesagatik eta tratuagatik. 
Bere aldetik, Josu Hernandez 
Kursaaleko kudeatzaileak, poz-
tasuna agertu du «balore sozial 
haundiko kirol proiektu bati 
laguntzeko gai izateagatik, eki-
men hauek inguruko proiek-
tu horietan egoteko modu bat 
dela eta etorkizuneko proiekzio 
haundia dutela ulertuz, Herna-
niko gizarteari maila berean 
itzuli nahi diogu arlo profesio-
nalean hazten utzi digun auke-
ragatik gure mugetatik kanpo 
nabarmendu ahal izateko».   

Errugbiak babeslea du 
denboraldi honetarako
Kursaal 
Rehabilitaciones 
enpresak Hernani 
Errugbi Kluba 
babestuko du aurtengo 
denboraldian. 

IKAMA eta LAB sindikatuko kideak Plazan.

Zona gorritik atera dira 
Hernani eta Astigarraga

ASTIGARRAGA-HERNANI   
KORONABIRUSA

Osakidetzak argitaratutako az-
ken datuen arabera, Urumea 
Bailarako Hernani eta Astiga-
rraga zona gorritik atera dira. 
Osakidetzak egunero ematen 
du koronabirusaren bilakaerari 
buruzko informazioa, eta atzo-
ko datuek baieztatu zuten bi 
herrietan intzidentzia-tasa na-

barmen jaitsi dela. Astigarragan 
positibo bakarra izan zen atzo 
eta Hernanin, berriz, bi kasu 
berri izan ziren. Horrela, guzti-
ra, Hernanin 1.108 koronabirus 
kasu daude eta Astigarragan, 
aldiz, 253.  

Udalerri bat zona gorrian ego-
teko 100.000 biztanleko 500 po-
sitibo baino gehiago egon behar 
dira 14 eguneko epean, eta baila-
rako bi herri horiek urrian sartu 
ziren arrisku egoera horretan. 
Horregatik hartu zituzten uda-
lek, hain justu ere, prebentzio 
neurri guztiak. Orain, Hernani-
ren tasa 459,70ekoa da eta Asti-
garragarena, berriz, 485,44koa.   

Hernanin, guztira, 
1.108 kasu positibo 
antzeman dira orain 
arte eta Astigarragan, 
berriz, 253. 

Eskelak
Eskelak ilunabarreko 19:30ak arte jasoko dira. Izen abizenak, eskela jartzen duenak eskatu bezala      
errespetatuko dira eta funeraria bidez jasotzen den kasuetan, jaso bezala.

M.ª Antonia Goicoechea Elustondo
(GAPeko Probidentziko Ahizpa)

- Goian bego - 

ZURE ANAI-ARREBAK ETA ILOBAK

Hernanin, 2020ko abenduaren 1ean

EGUN HAUNDIRA ARTE!

HERNANI  ERREMONTEA

Galarretak ikuslerik gabeko 
Binakako Txapelketaren biga-
rren jardunaldia bizi izan zuen 
larunbatean, baina emozioak 
kontrakoak izan ziren bi parti-
duetan. Lehenengoan Segurola 
eta Barrenetxea IV.a hernania-
rra, Juanenea eta Larrañaga 
baino askoz gehiago izan ziren. 
Gorriak 45 minututan iritsi zi-
ren 40ra. Bigarren partiduan 
berdintasuna eta joko ona izan 
ziren nagusi eta 35-40ko emai-
tzarekin bukatu zuten Ansa 
II.ak eta Aizpuru III.ak, Urriza 
eta Labakaren aurka.

Jaialdiko aurrenekoan, atze-
lari hernaniarra jaun eta jabe 
izan zen hamalau tanto eginez 
sakearekin eta zortzi tantorekin 
piloteoan. Gainera, Segurolak 
ezin hobeto lagundu zion, ez 

zuen akatsik egin eta hamahi-
ru tanto lortu zituen piloteoan. 
Juanenea eta Larrañaga euren 
mailatik behera egon ziren eta 
aurkariak ez zituzten inoiz kez-
katu. Aurrelariak bost tanto eta 
bi huts egin zituen, atzelariak 
berriz zazpi eta hiru. Espero 
baino lehenago amaitu zen nor-
gehiagoka.

Bigarren partiduan Ansa 
II.ak eta Aizpuruak lortu zituz-
ten lau puntuak. Partidua bikai-
na izan zen, eta lau erremontis-
tek gozatu zuten. Pena ikusleek 
zuzenean ikusi ezin izana. Par-
tidua gorrien abantailarekin 
hasi zen. Urrizak eta Labakak 
4-1, 10-6, 14-11 eta 20-16 agin-
tzen zuten. Urdinek ez zuten 
amore ematen eta gorriei aurre 
egiten zieten. 21era, 22ra, 23ra 
berdindu zuten eta hortik au-
rrera hiru tantoko aldea hartu 

zuten. Amaierara arte manten-
tzen jakin zuten hiru-lau tanto-
ko abantaila: 24-28, 27-30, 31-34, 
34-37 eta 35-40. Lauetatik bat 
nabarmendu behar bada hori 
Aizpuru izan zen. Azpeitiarrak 
agian bere partidarik onena jo-
katu zuen profesionala denetik. 
Ansa II.ak ere partida ona joka-

tu zuen. Bien artean bederatzi 
akats egin zituzten arren, as-
matu zutenek soberan konpen-
tsatu zituzten opariak. Abiadura 
haundian jokatu zuten eta kirol 
ikuskizunak eskertu egin zuen. 
Aizpuruk lau tanto egin zituen 
saketik eta sei piloteoan.

Bi emaitza hauekin Segurola 

eta Barrenetxea ligaxkako sail-
kapeneko lidertzara pasa dira 
zortzi punturekin, Urriza eta 
Labaka 5ekin bigarren daude, 
Ansa II.ak eta Aizpuruk lau di-
tuzte, Goikoetxeak eta Endikak 
ez dute punturik lortu eta Jua-
neneak eta Larrañagak, bi parti-
da jokatuta, -1.  

Segurola eta Barrenetxeak abiada bizian eta Ansa eta 
Aizpuruk sendo, garaipen ikusgarriak lortu dituzte
Segurola eta Barrenetxeak 14an utzi zituzten, 
larunbatean Galarretan, Juanenea eta Larrañaga. 
Urriza eta Labakak 35-40 galdu zuten bigarren 
partiduan Ansa eta Aizpururen aurka, hauen 
txapelketako lehenengo partiduan. 

HERNANI  BOLEIBOLA

Hernanik ez zuen barkatu, igan-
de goizean jokatu zen Euskal 
Ligako partiduan. Etxeko lehen 
partiduan, Arizmendi taldeari 
aukera gutxi eman zizkion.
Aretxabaletako talde gazteak 
gogotsu hasi zuen partidua, 
baina lehen puntuetatik argi 
zegoen etxeko taldea ez zegoela 
prest garaipen aukera galtzeko. 
Pasa den asteko joko maila aur-
keztu ez arren kantxan, lehen 
seta erraz eskuratu menderatu 
zuten hernaniarrek, 25-16 tan-
teoak adierazten duen modura.

Bigarren jokoa ere ildo bere-
tik joan zen eta bisitarien alda-
ketak nabarmendu arren, be-
reziki defentsan, deigarria izan 
zen etxekoen indarra erasoan 

eta berriro 25-16 tanteoarekin 
2-0 aurreratu ziren hernania-
rrak markagailuan, garaipene-
tik joko bakarrera geratuz.

Azken jokoan, erreakzioa es-
pero zen bisitarien aldetik baina 
10-1 partziala ondoren, amore 
eman zuten atxabaltarrek eta 
ezuztekorik ez zen egon. Azke-
nean 25-5 irabazi zuten hiruga-
rren joko hay etxekoek eta beraz 
3-0koa izan zen azken emaitza. 
Garaipen argia eta indarra ema-
ten duena aurrera begira.

Hernaniarren bigarren ga-

raipena izan da aurtengo Ligan, 
lau partiduetan, eta orain dato-
rren larunbateko norgehiago-
ka  prestatzeko lanetan hasiko 
dira. Hau ere Hernanin izango 
da, bere egunean bertan behera 
geratu zen Jatorkide Gasteiz tal-
dearen aurka.

Hernanik igandean kantxa-
ratu zituen jokalariak ondoren-
goak izan ziren; Jokin Moreno, 
Eligio Rodriguez, Aitor Lizarazu, 
Adrian Les, Iñaki Nagore, Nu-
mael Rodriguez, Eneko Mitxe-
lena eta Julner Jualit Linarez.  

Denboraldiko bigarren 
garaipena lortu du Hernanik
Igandean 3-0 irabazi 
zuen Aretxabaletako 
Arizmendiren kontra 
Hernanin jokaturiko 
lehenengo partiduan.

HERNANI  FUTBOLA

Euskal Ligan, Hernanik bana 
berdindu zuen larunbatean 
Zubipen, Elorrioren aurka. Biz-
kaitarrek talde sendoa dute eta 
denboraldi oso ona ari dira osa-
tzen, baina Paula Soroeta her-
naniar jokalariak 89garren mi-
nutuan gola sartu eta banakoa 

jarri zuen markagailuan.
Aurtengo denboraldian Zu-

bipen jokatzen zuten aurreneko 
partidua izan zen. Zalerik gabe, 
murrizketen ondorioz, Herna-
nik norgehiagoka ona jokatu 
zuen. 

Lehenengo zatiko 31garren 
minutuan Itsasne Laskurain 
elorriotarrak aurreratu zituen 
eta bigarren zatian zelairatu zen 
Soroetak egin zuen Hernaniren-
tzat berdinketa. 

Oraingoz ez du garaipena 
ezagutzen Hernanik, baina az-
ken bi berdinketak onak izan 
dira eta gora jarri nahi dute be-
gira.    

Berdinketa ona 
Hernaniko neskek
Elorrio indartsuaren 
aurka bana berdindu 
zuten Zubipen,  
Paula Soroetak azken 
minutuan sarturiko  
gol bati esker. 

Barrenetxeak 22 tantorekin amaitu zuen larunbatean.

Kiroldegiko bigarren pistan jokatu zen partidua.

Zubipeko harmailak zalegorik gabe.

